
Բողոքի ծածկագիրը և ամսաթիվը՝ ԳԲԽ-ԷՍ-2018/64, 27.04.2018թ.
Բողոք բերող անձ՝ «Թալինի ավտոտրանսպորտային և ճամնապարհների» ՓԲԸ Պատվիրատու՝  ՀՀ տրանսպորտի, կապի և տեղեկատվական տեխնոլոգիաների նախարարություն
Գնման ընթացակարգի ծածկագիրը և առարկան՝ «ՏԿՆ-ԲՄԱՇՁԲ-2018/3Շ» ծածկագրով բաց մրցույթ/ «Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ291+940 – կմ 294+000 հատվածի հիմնանորոգման, Հ-13, Վաղարշապատ - Մասիս- Մ-2 հանրապետական նշանակության ավտոճանապարհի
կմ 16+000 – կմ 18+000  2 կմ երկարությամբ հատվածի ասֆալտապատման, Ա/ճ Տ-1-31, Մ-1-Շամիրամ հիմնանորոգման, Ա/ճ Տ-1-23, Հ-21–Բերքառատ հիմնանորոգման աշխատանքներ»        	
Բողոքի պահանջը`
Պարտավորեցնել «ՏԿՆ-ԲՄԱՇՁԲ-2018/3Շ» ծածկագրով բաց մրցույթի գնահատող հանձնաժողովին փոփոխել 04.04.2018թ. կայացրած որոշումը և ընդունել «Թալինի ավտոտրանսպորտային և ճամնապարհների» ՓԲԸ-ին «ՏԿՆ-ԲՄԱՇՁԲ-2018/3Շ» ծածկագրով բաց մրցույթի հաղթող մասնակից ճանաչելու վերաբերյալ համապատասխան որոշում:
Տեղեկացնում ենք, որ «Գնումների մասին» ՀՀ օրենքի՝
·  50-րդ հոդվածի 10-րդ մասի համաձայն` յուրաքանչյուր անձ, որի շահերը խախտվել են կամ կարող են խախտվել բողոքարկման հիմք ծառայած գործողությունների արդյունքում, իրավունք ունի մասնակցելու բողոքարկման ընթացակարգին` մինչև բողոքի վերաբերյալ որոշում ընդունելու ժամկետը գնումների հետ կապված բողոքներ քննող անձին ներկայացնելով համանման բողոք: Նույն հոդվածի համաձայն՝ բողոքարկման ընթացակարգին չմասնակցած անձը զրկվում է գնումների հետ կապված բողոքներ քննող անձին համանման բողոք ներկայացնելու իրավունքից,
·  51-րդ հոդվածի 1-ին մասի համաձայն` գնումների հետ կապված բողոքներ քննող անձին ներկայացված բողոքն ինքնաբերաբար կասեցնում է գնման գործընթացը` նույն օրենքի 50-րդ հոդվածի 9-րդ մասով նախատեսված հայտարարությունը հրապարակվելու օրվանից մինչև բողոքարկման վերաբերյալ ընդունված որոշման՝ տեղեկագրում հրապարակման օրը ներառյալ:
